
  www.nhka.org Stuur nuus, berigte en kort kommentaar na: 
taal@nhk.co.za

Om Blitspos te ontvang, stuur ’n e-pos aan: 
bladuitleg@nhk.co.za / grafies@nhk.co.za

LIEF EN LEED 

Die Kerk het met leedwese verneem 
van ds Hennie Louw (Drie Riviere) se 
afsterwe. Ons innige simpatie gaan 
aan sy vrou, Lizelle, hul seun, Jabrie, 
en familie.

Mnr Charl Greeff-Retief, voormalige 
predikant van die NHKA wat weer 
aansoek gedoen het vir hertoelating 
as predikant, is Saterdagaand ná 
’n epileptiese toeval en hartaanval 
oorlede. Ons innige simpatie gaan aan 
die familie. 

VERJAARSDAE

Die volgende predikante verjaar tot 11 September. Die Kerk wens u ’n geseënde lewensjaar toe.

Donderdag

 3
September

Sondag

 6
September

Maandag

 7
September

Dinsdag

 8
September

Woensdag

 9
September

Vrydag

 11
September

Ds JM 
(Marthinus) van 

Staden
Klerksdorp-
Doringkruin

Ds P (Paul) 
Buitendag 
Emeritaat

Ds DJB (Bouwer) 
Serfontein
Emeritaat

Ds M (Manda) le 
Roux

Weskus

Prop LJ (Louis) 
Venter

Beroepafwagtend

Ds APJ (Dries) 
Beukes 

Emeritaat

VERGADERINGS
Donderdag en Vrydag

 3-4
September

Kommissie van die AKV

GEMEENTES EN BEDIENING

Gemeente Outeniqua vier op 18 tot 20 September haar 50ste bestaansjaar met ’n lekker vol program.
Vrydagaand 18 Sept: 	Bring-en-eet storieaand onder die tente 
Saterdag 19 Sept: 	 Boere-ete en onthulling van die tydkapsule ter viering van die 50ste bestaansjaar 
Sondag 20 Sept: 	 Feesdiens
Ons wil graag die oudlidmate nooi om saam te kom kuier.
Kontak ds Pierre Jacobs by 082 414 4325.

WERKGELEENTHEDE

Bedieningsruimte: Gemeente Panorama wat uit gemeentes 
Witrivier, Sabie en Hazyview saamgesmelt het, nooi aansoeke van 
gelegitimeerde en geëmeriteerde predikante van die NHKA om ’n 
deeltydse bedieningsruimte te vul. 

Kontak gerus vir ds Willem Breytenbach by 083 701 9852 of 
Jurie Snyman by 013 750 1070 vir meer inligting. Aansoeke, 
vergesel van ’n volledige CV, moet aan ds Breytenbach by willem.
breytenbach@outlook.com gestuur word.

Die sluitingsdatum vir aansoeke is 30 September 2026. 
Kandidate op die kortlys sal versoek word om ’n erediens by die 
Witrivier-bedieningspunt te lei.

KERKLIKE EN ANDER 
PUBLIKASIES

Die Kerkkalender vir 2027 wat die afdeling Kerklike 
Kommunikasie vir gebruik in ons gemeentes voorberei het, is hier 
op die Kerk se webblad beskikbaar. Kry die kalender hier en die 
kalendervoorblad hier. 

Die kalender bevat inligting oor die kerklike feesdae, openbare 
vakansiedae, skooltermyne en spesiale geleenthede wat vir 
die hele Hervormde Kerk van belang is. Gemeentes kan hul 
eie gemeenteprogram daarop invul en die kalender in gedrukte 
formaat of elektronies onder hul lidmate versprei. U kan ook die 
kerklike feesdae hier aflaai.

In die September 2026-uitgawe van Die Hervormer lees 
ons meer oor die Ring van Dorsland. Ds Barrie Oberholzer 
verskaf insig oor bediening in Namibië en die uitdagings 
wat daarmee gepaard gaan. Ds David Barnard skenk in 
sy redakteursbrief aandag aan die komende verkiesing en 
vra dat lidmate verantwoordelike keuses sal uitoefen. Die 
middelblad word gewy aan Gemeente Potchefstroom se 
jaarlikse Noordwes Motorskou. Kyk gerus saam na al die 
mooi foto’s. Ds Willem Kok en dr Marina Kok-Pretorius 
vertel die lesers meer oor dié motorskou. Bykomend 
tot die verspreiding van die gedrukte weergawe van Die 
Hervormer, word die artikels van elke uitgawe op die Kerk 
se webblad geplaas, en ’n pdf-weergawe word ook aan 
predikante en gemeentes beskikbaar gestel. Klik hier om 
Die Hervormer aanlyn te lees. 

  

Die jongste uitgawe van Die Saaier is hier beskikbaar. Hierdie 
kwartaallikse publikasie herinner ons voortdurend aan die 
dringende behoefte aan God se Woord in ons land. Terselfdertyd 
werp dit ook lig op diegene wat hulself beskikbaar stel om daardie 
behoefte op enige moontlike manier aan te spreek.

Prof Johan Buitendag se nuutste boek, Van heerskap na 
gemeenskap, het onlangs by Naledi Uitgewers verskyn. 
Lees gerus hier meer oor die boek. Die uitgewers beskryf 
die boek soos volg: Van heerskap na gemeenskap is die 
vrug van ’n lewenslange nadenke oor God, mens en aarde. 
In ’n tyd van klimaatsverandering, verlies aan biodiversiteit 
en groeiende sosiale spanning, ondersoek Johan Buitendag 
die groot vrae wat mense steeds besig hou: Wie is God? 
Wat beteken dit om mens te wees? Hoe verstaan ons die 
werklikheid? En hoe behoort ons die aarde te bewoon? 

Die NHSV is dankbaar vir ds Hannelie Botha wat die afgelope 14 jaar die redakteur van Die Christelike 
Vrou, een van ons NHSV se vrouetydskrifte, was. Die pasaangestelde redakteur is mev Tessa 
Oppermann van Gemeente Rooihuiskraal. Sy gaan hierdie verdienstelike werk vir die NHSV as die 
agtste redakteur van Die Christelike Vrou voortsit. Baie geluk, Tessa! 

In die September 2026-uitgawe van Die Christelike Vrou lui 
ons ’n nuwe era in saam met mev Tessa Oppermann met haar 
redaksioneel, ’n Nuwe seisoen. Mev Trudie Joubert van Gemeente 
Welgelegen-Pietersburg lewer ’n getuienis van ’n Nederlandse 
gesin wat alles agtergelaat het en na Polokwane verhuis het 
in As God jou roep, is daar geen grens nie. In ons NHSV-profiel 
skyn ons die kollig op vroue in die Kerk en die bydraes wat hulle 
lewer. Ons kry ’n kykie agter die skerm saam met mev Mari-lizé 
Beukes, voorsitter: NHSV-Hoofbestuur. Ds Denise Schmidt en 
oudl Mariëtte Schroeder van Gemeente Dolfynkus deel nuus van 
hul onlangse damesoggend met die NHSV se tema Nogtans sal 
ek jubel in Dolfynkus vier Vrouedag. Mev Tessa Oppermann neem 
afskeid van ons vorige redakteur op gepaste wyse met die woorde: 
Dankie, Hannelie! Ds Elmien Shaw van Gemeente Swartkop sluit 
vir ons hierdie uitgawe met ’n oordenking Moeg vir die sjokolade-
speletjie? af. Volg die skakel hier na ons NHSV-publikasies.

KOM KYK EN LUISTER SAAM

kyk hier 
Die Bybelse Dagboek se dagstukkie is nou ook op ’n Donderdag in 
videoformaat op sosiale media beskikbaar. Kyk gerus hier saam na die 
afgelope week se plasing. Onthou ook dat die dagstukkie daagliks op Facebook 
in teksvorm gedeel word.

kyk hier 
Ons weeklikse Blitsflits word aangebied deur Anushke Muller. Klik hier vir die 
weergawe. Nuwe weergawes verskyn elke Vrydag en is op sosiale media en 
YouTube beskikbaar.

’N GEDAGTE
Geboorte van die Lente
Aan E.S.
 
Gelukkig en bly was die dag
Toe die Reent met die Sonskyn gaan trou het;
Veelverwig die boog wat die Lug
Vir ’n troupresent kunstig gebou het.

Getwis het hul eens op ’n dag
Met ’n storm verwytende woorde;
Die Sonskyn verdwyn en die Reent
Word ’n haelbui koud uit die noorde.

Versoen raak hul weer en betaal
Agterstallige Liefde – met rente! –
En Sonskyn en Reent juig tesaam
Oor ’n liewe klein dogtertjie: Lente!

AG Visser
https://www.dbnl.org/tekst/viss052vers01_01/
viss052vers01_01_0011.php

FONDSINSAMELINGS EN KERKSAKE

vertel   ons 

Vertel ons asseblief van geleenthede by jul gemeentes. 
Stuur asseblief die besonderhede na: taal@nhk.co.za.

30
SEP

-------------------
SLUIT

-------------------

GEMEENTE DULLSTROOM 

Koop ’n lootjie en staan ’n kans 
om een van drie vakansies te wen. 
Kaartjies kan by die gemeente 
gekoop word deur ’n inbetaling in die 
gemeente se bankrekening te doen. 

Bankbesonderhede: FNB, 
rekeningnommer: 62049581516. 
Gebruik asseblief u naam as 
verwysing.

Bewys van betaling aan
082 839 5669 (Hannetjie) om 
u kaartjienommer te ontvang.

24
OKT

-------------------

GEMEENTE KEMPTON PARK-OOS: 
BIKES & BEETLES-BASAAR

Kom deel, verkoop en geniet ’n 
fantastiese dag vol pret vir die hele 
gesin.

082 924 7344 (ds Anneline)

30
en

31
OKT

-------------------

GEMEENTES KURUMAN, KATHU EN POSTMASBURG: KALAHARI-KUIER IN AFRIKAANS

Kom luister na ’n propvol verhoogprogram met Eloff, Die Piesangskille, Zaan Sonnekus, Spoegwolf, GnT, 
Riaan Rust, Leon Cremer, Min-Gespin, Hennie de Bruyn en die Kitaar Kêrels, asook Kathu se plaaslike 
TMC Band.

Maak ’n draai by die kuiertent. Kom geniet twee dae van musiek, kuier, lekker kos en eg Afrikaanse gees 
onder die Kalahari-son!

Besoek www.KKAK.org.za vir meer inligting, kaartjies, uitstaller- en kosstalletjiebespreking. 

Sivos Sportgronde, Kathu

BARMHARTIGHEID

klik hier 
Klik asseblief HIER vir meer inligting oor seniorbehuising en 
-versorging.

GEBED VIR DIE WEEK

Here, 
dankie dat U in genade ook met my die pad van die lewe stap. 
Dankie dat U teenwoordig is in elke seisoen van my lewe. 
Dankie dat dag en nag, somer en winter, 
koue en hitte onder U beheer is. 
Leer my om in die koue, donker, moeilike tye 
te vertrou op die nuwe seisoen wat U sal laat aanbreek. 
Amen.

www.versndag.co.za/index.php/vers-n-dag-dagstukkies-79566/6872-lente-
kom-herinner-ons-aan-god-se-getrouheid-6-augustus-2025

REDAKTEUR SUBREDAKTEUR KOÖRDINEERDER UITLEGKUNSTENAAR JOERNALIS

Ds David Barnard Ds Mariët Robbertze Mej Sanet du Plessis Mnr Hugo van Niekerk Ds Iwana Kruger

NEDERDUITSCH
HERVORMDE KERK

VAN AFRIKA

3 SEPTEMBER 2026
JAARGANG 19 – UITGAWE 34 

Blitspos

Sy is dood

Sy het die goeie stryd gestry, sy het die wedloop voltooi.
Sy het die tydelike met die ewige verwissel.

Die Here het haar na Hom toe geneem.
Die Here pluk altyd die mooiste blom.
Ten minste is sy nou op ’n beter plek.

Sy is verlos van die pyn en swaarkry.
Sy het die stryd teen kanker verloor.
Sy het haar laaste asem uitgeblaas.
Sy het heengegaan uit hierdie lewe.
Sy het die groot stilte binnegegaan. 
Die hemel het haar naam geroep.
Die son het vir haar ondergegaan.
Die doodsklok het vir haar gelui.
Die dood het haar weggeneem.
Haar aardse tent is afgebreek.
Sy het die ewigheid ingegaan.
Sy het die ewige rus ingegaan.

Sy het ontslaap in die Here.
Sy is nie meer met ons nie.
Sy is na haar ewige tuiste.
Haar tyd het aangebreek.
Sy het tot sterwe gekom.
Sy het sag heengegaan.

Sy het ons ontval.
Sy het beswyk.
Sy het gesterf.

Sy is dood.

Soveel maniere om dieselfde ding te sê.
Party troos, ander kwets, meeste stel ’n feit.

Die onontkombare werklikheid is:
Om 01:15 op Dinsdag, 6 September 2011,

is my eggenote, Hanlie, oorlede. Sy het kanker gehad.
Dis nou vyftien jaar later. 

Dis nog net so seer, veral vir my kinders.
Sy is dood.
En dit is dit.

Ds Etienne Fourie
(Emeritus/Benoryn)

VINNIGE NUUS

“Die redaksie aanvaar verantwoordelikheid vir die 
inhoud. Menings wat deur skrywers uitgespreek 

word, is egter nie noodwendig die beleid of 
standpunt van die Hervormde Kerk nie.   

”

“ Die plasing van teksadvertensies is gratis vir 
gemeentes. Advertensies met grafika beloop 

R350 per uitgawe. Klik asseblief hier vir meer 
inligting en voorwaardes.

  ”

